
IKASLEAREN IZEN-DEITURAK:……………………………………………………
1 GALDERA (1.5 puntu). Azalpen luzea.
Poesia soziala. Azal itzazu korronte horretako egileak, idazlanak, datak, ideia poetikoak, poema ospetsuenen izenburuak eta gaiak. 


Poesia soziala Euskal Herrian batez ere 1955-65 tartean indar gehien izan zuen korronte literarioa izan zen. Kontextu historikoak baldintzatuta, eta inguruko literaturen eraginez, Euskal Herrian lantzen hasi zen mugimendu literario bat da. 


Kontzientzia politiko eta sozialarekin hertsiki lotuta dago, mugimenduaren beraren funtsa protesta eta egoera politiko eta sozialaren salaketa egitea baita. Euskal literaturan izugarrizko aldaketa suposatu zuen, ordurarteko kanon nagusia (eta ia osoa) eliz-inguruko eta nazionalismo kontserbadore bati lotuta egon baitzen. Poesia bera militantzia gune bezala erabiltzen da, militatzia ezkerti horren arma bezala erabiltzen delarik.


Gaietaz eta ideologiaz gain, aldaketa sakonak ekarri zituen poesia sozialaren agerpenak euskal literaturan. Gabriel Arestitik hasita, idazkeraren estilo aldaketa handia etorri zen: jada ez zuten Olerkarien (edo Miranderen) estilo jazo, zaindu eta kultua egiten; orain poesia ulerterrazago bat egiten hasi ziren, herrikoiagoa (herrian eragiteko helburua baitzeukan) eta hizkera askoz ere arruntarekin.


Idazle nagusia Gabriel Aresti dugu, askorentzat XX. Mendeko bigarren zatiko euskal literaturako idazlerik garrantzitsuena, esandako arrazoiengatik. Euskaldunberria zen, Bilbokoa, eta ideologiaz komunista eta abertzalea. Blas de Otero eta Gabriel Celayaren lagun izan zen, eta hauen poesiak eragin izugarria izan zuen honen obran. Hasieran baina, idazle sinbolista izan zen, eta garai honetako Arrats beran lanean mugimendu honetako eta aurreko idazleen eta Olerkarien kanonera egindako lanak daude. 1963an, jada poesia soziala gainbeheran zegoela, kaleratu zuen bere obra nagusia eta euskal literaturaren etorkizunean guztiz eragin eta aldatu zuen obra: Harri eta Herri. Beste lan esanguratsu batzuk ere baditu; Harrizko herri hau esaterako  . Poema famatuena “Nire aitaren etxea” da, baina baditu beste zenbait esanguratsu ere: “Beti esanen dut egia”, “Egia bat esateagatik”, “Poesia”,...


Idazle gehiago ere badira, hauek ere garrantzitsuak, Arestien itzalean geratzen ohi badira ere. Xabier Lete, Lasa neba-arrebak, Arantxa Urretabizkaia...

Xabier Lete ere euskal poesia sozialeko exponente nagusietako bat dugu, Lourdes Iriondorekin batera kantagintzan ere asko ibilitakoa. “Izarren hautsa” famatua, gero Laboak ere musikaratu zuena esate baterako, berarena da, eta obra luzea dauka, gehiena kantagintzari lotua. 


Emakumezkoei dagokienez, Amaia Lasa eta Arantxa Urretabizkaia lehen emakume garrantzitsuak izan ziren EABekoen ostean. Beste poesia mota bat eraiki behar izan zuten, ordura arte ez baitzen genero ikuspegitik ezer egin, eta ordura arteko eemakume idazleen literatura nazionalismoaren amatasun eta zaintza irudira mugatzen baitzen. Hauen poemen artean Lasaren “Fantasia bat” eta Urretabizkaiarenean “San Pedro berezperaren ondoren” azpimarratu genitzake, esate baterako.

2. GALDERA (2 puntu) Erantzun zehatzak eman:

a) “Bisita” poema. Norena da eta noizkoa? Argumentua eta gaia zein ditu?

“Bisita” poema Kirmen Uribe ondarrutarrarena da. HIESez gaixo dagoen eta koman dagoen arreba baten ospitaleko egoera azaltzen du. Amak eta ahotsak baino ez dute berarekin hitz egiten, eta bere azken nahiak dakartza gogora.

b) Aipa itzazu Estepan Urkiaga “Lauaxeta”ren hiru poemaren izenburuak. Azal ezazu haien edukia, argitaratze urteak, estiloak eta abar. 

“Artzain baten heriotzean”, “Mendigoxaliana” eta “Itsasora!” Bide barrijaken (1932) eta  (1935) daude argitaratuta. Lehenak artzain baten maite-minagatiko heriotza kontatzen du, estiloz oso lorkianoa. Bigarrena aberriari eta euskaldunei gorazarrea, mendiak eta mendizaleak sinbolo hartuta. Azkenak marinel batzun bidaia azaltzen du, zerbait berriaren bila, eta euskal literatura Pizkundea errepresentatzen ditu.
c) Aipa itzazu guda osteko bi aldizkari nagusiak eta haien sustatzaileak. Zein testu mota argitaratu zituzten eta zein ildo editorial bultzatu zuten?
Euzko-Gogoa bat: Jokin Zaitegik izugarrizko lana eginda, Ibiñagabeitia eta Orixren laguntzarekin. Mota askotako idazleak parte hartu zuten, eta linea editorial oso zabala eta askea izan zuen. Bestea Igela litzateke: Mirande eta Peillenen artean egina, ez zuen asko iraun baina erabateko garrantzia izan zuen. Testu literarioak argitaratzen ziren, eta euskal literaturaren heterodoxia izan zuen ildo editorialtzat.
d) Euskal Pizkundea poema norena da eta noizkoa. Zein liburutan argitaratu zen? Zein gai du? Zein beste poemarekin lotu genezake?

Euskal Pizkundea Lizardik idatzi zuen, 1929koa da, Biotz-begietanen argitaratutakoa. Euskal Pizkundearen mugimentua bera izango luke gaitzat, euskararen egoera, mugimenduaren betebeharra eta egin beharrekoak azaltzen ditu.

3. GALDERA (1,5 puntu).  Irakur ezazu poema hau eta ondoko galderak erantzun itzazu:
Esploradore nekatu batek zer ikus lezake

tristeziaren metro kuadratu baten mugetan,

limoiondoz inguraturiko kaminoak ez badira;

zer ikus lezake ardo usaineko muinoak eta

eskifaia eroek gidatu untzi gorriak salbu.

Ikus lezazke apika kristalezko irla batzuk,

urre edo zilarrezko ziutate bat goizaldean;

suge erraldoiak, tigreak eta, ikus lezazke

bale urdinak ozeano epel batean murgiltzen;

ikus lezazke bi emakume soineko laranjatsuz

eguzkiak sututako horma baten ondoan eserita;

ikus lezazke egun berreskura-ezin guzti horiek

txori imajinarioen saldoak lez pausatzen.

a) Zein da izenburua, argumentua eta gaia? Enuntziazio modua zein da?

Bernardo Atxagaren “Esploradorearena” poema da. Gaia zahartzaroa da, eta esploradore zahar baten gomutak eta bizipenen memoria ditu argumentutzat, jada zaharra denez ezin baitu abenturarik bizi. Enuntziazioari dagokionez, Pathos da nagusi, tristeziatik eta malenkoniatik adierazten dituelako gomutak. 3. pertsonan kontatuta dago poema.

b) Azal ezazu egilearen pentsamendua nola agertzen den poeman, figura fono-estilistiko, morfosintaktiko edo pentsamenduzko konkretuak seinalatuz eta iruzkinduz. Seinalatu lau

Figura morfo-sintaktikoei dagokienez, anafora ikus genezake “ikus lezazke...”-z hasten diren 3 bertso-lerroekin. Baita anadiposia antzeko paralelismo bi ere, lehen ahapaldian: “zer ikus lezake” dago, lehen bertso lerroaren amaieran eta laugarrenaren hasieran. Baita “ikus lezazke” bigarren ahapaldiko 3.-ean. Bigarren ahapaldian asindetona egiten du: “...kristalezko irla batzuk,/urre edo zilarrezko ziutate bat goizaldean;/suge erraldoiak,...”. Lehen ahapaldiko hirugarren lerro hiperbatona egiten du: “limoiondoz inguraturiko kaminoak ez badira”

c) Zein tropo mota nabarmentzen d(it)uzu esaldi honetan: “egun berreskura-ezin guzti horiek /txori imajinarioen saldoak lez pa(u)satzen” 

Lehenik eta behien, “txori imajinarioen saldoak” memoriaren metafora bezala erabiltzen du. Gero honekin konparazio bat egiten du: “txori imajinarioen lez”

d) Interpretazio sinbolikorako, hausnar ezazu poeman pilatutako irudiek zein eduki transmititu diguten eta zein harreman duten hasierako “tristezia metro kuadratu batean” esaldiarekin.

Batez ere ikusmen sentsazioekin jolasten du Atxagak hor. “gorriak”, “kristalezko”, “limoiondoz”, “urre edo zilarrezko”, “laranjatsuz” ikusmen sentsazioak aktibatzeko adjetiboak dira. Bestalde, “suge erraldoiak”, “tigreak”, “bale urdinak” eta “eguzkiak sututako horma”-k ere, oso paper bisuala jokatzen dute. Orokorrean, hauek guztiek exotismoa transmititzen dute, urruneko munduetako ikusmirak ematen baitizkigute.

Eta honi kontrajarria, poema hasierako “tristeziaren metro kuadratu batean” dago. Hau gela baten metafora da, eta zahartzaroarekin eta gorputzaren ahuleziarekin harremanduz beste irudiek errepresentatzen duten abenturaren antitesia egiten du.

POEMAREN IRUZKINA (5. PUNTU). LARUNBAT ARRATS 
Ostatu-terrazetan 

(giro da gaur) 

haur legunak lagun, 

senhar-emazteak 

erdi lo, erdi so 

—hirihanditarzunez gainezka soak— 

iragaileei ongi-nahian; 

botoiletan 

thu margodunak dizdir ederkiro. 

Herri-baratzetan, 

neskatxa txukunok solhaz zintzo 

dute herri-baratzetan! 

Bainan ai! uda-zaiak urratzen zaizkie 

agure lizun, begi zorrotzen behatzetara... 

Gautar poeta batek, urkhamendi bilha, 

neurthotsetan kantatzen dio gauari; 

hordi bat dela uste izaiteko da. 

Gautzenago delarik

 itzal-Zokhoetan 

gartzen, 

loratzen dira 

paiderasten maitarzun minkorrak. 

Nonbait 

markisa xahar bat mahain-ingurarazlea 

iratxo lotsatuak bil eta hil 

ari da, atso zatarra! 

Hoteletako 

hirur ehun frankotako geletan 

atsegin-neska nekhatuak 

mokoka zekhenekin, 

mokoka zikhinekin

belhaunetako minez auhenka, 

zer bizitza... 

Larunbat-arratsa da, 

beharra zan; 

astegunetako langile bizkorrak 

kinemataratzen dira taka-taka 

edo oheetara, ikhuzi ondoren 

bihar igandeko oinak, soinak eta oro 

ur-zirripen burbul zolietan; 

ongi da! Jainkoak benedika ta begira ditzala 

bihar arteo beren oheetan 

lo-zurrungan eta —nahiz ez goseak— 

ezkur-amets bat dutela. 

Larunbat-arratsa da: Parise, puta zahar, lotara doa

 ...ni ere bai. 



